
VIJESTI ZENICA

Na području Zenice uspješno

rasvijetljena teška krađa u kojoj je

pričinjena veća materijalna šteta
Objavljeno prije 1 dan

Dana 07.02.2025. godine policijski službenici Sektora kriminalističke policije su

nakon tromjesečne istrage i prikupljenih obavještenja i materijalnih dokaza, na

području grada Zenice slobode lišili dvije osobe koje se sumnjiče da su u toku

noći 12/13.11.2024. godine, s ciljem pribavljanja protivpravne imovinske koristi, u

mjestu Ponirak/Lipice, Grad Zenica, izvršili krivično djelo “Teška krađa” u

prostorije �rme “Almy F.B.G.” d.o.o. Lipice, Zenica, kojom prilikom je pričinjena

veća materijalna šteta.

- Reklama -

Naime, nakon što je 13.11.2024. godine Policijskoj stanici Nemila prijavljeno da je

od strane nepoznatih osoba izvršeno krivično djelo “Teška krađa” u prostorije

�rme “Almy F.B.G.” d.o.o. Lipice, Grad Zenica, na lice mjesta su izašli službenici

Sektora kriminalističke policije, te je izvršen uviđaj, kojom prilikom je

konstatovano da je iz metalnog sefa otuđen određeni iznos novca, kao i dva

pištolja, marke CZ M 57, zajedno sa neutvrđenom količinom municije i

dokumentacijom za navedeno vatreno oružje, koje je u vlasništvu pomenutog

pravnog lica.

Tokom protekla tri mjeseca policijski službenici Sektora kriminalističke policije su

pod nadzorom Kantonalnog tužilaštva Zeničko-dobojskog kantona preduzeli niz

operativno-taktičkih i tehničkih mjera i radnji na rasvjetljavanju opisanog

krivičnog djela, što je rezultiralo indiciranjem osumnjičenih osoba, a radi se o E.Š.

(1988) i N.S. (1965), oba lica iz Zenice.

- Reklama -

Dana 07.02.2025. godine, osumnjičeni su lišeni slobode i sprovedeni u službene

prostorije Sektora kriminalističke policije, nakon čega je nad istim zavedena

kriminalistička obrada, te su ispitani na okolnosti izvršenja krivičnog djela koje im

se stavlja na teret.

Istog dana, postupajući po naredbi Općinskog suda u Zenici izvršeni su pretresi

tri motorna vozila, kao i dva stambena objekta koje isti koriste. Tom prilikom

pronađeno je i oduzeto, vatreno oružje, pištolj model CZ M57 sa dva okvira i 18

komada municije, a koji najvjerovatnije potiču iz opisanog krivičnog djela, zatim

43 komada puščane municije, te dva upakovana sadržaja praškaste materije koja

svojim izgledom asocira na opojnu drogu “Speed”.

Nakon kompletiranja obavještenja i dokaza osumnjičeni su uz Izvještaj o

počinjenom krivičnom djelu predati u nadležnost Kantonalnog tužilaštva

Zeničko-dobojskog kantona.

Osumnjičenom E.Š. se stavlja na teret da je počinio krivično djelo iz člana 287. KZ

FBIH “Teška krađa”, u vezi sa članom 31. KZ FBiH “Saučiniteljstvo”, krivično djelo iz

člana 52. ZONDINOM-e ZDK, krivično djelo člana 239. KZ FBiH “Posjedovanje i

omogućavanje uživanja opojnih droga” i krivično djelo iz članu 371. KZ FBiH

“Nedozvoljeno držanje oružja ili eksplozivnih materija”, dok se osumnjičeni N.S.

tereti da je počinio krivično djelo iz člana 287. KZ FBIH “Teška krađa”, u vezi sa

članom 31. KZ FBiH “Saučiniteljstvo”.

Na prijedlog postupajućeg tužioca Kantonalnog tužilaštva Zeničko-dobojskog

kantona, osumnjičenim je od strane sudije za prethodni postupak Općinskog

suda u Zenici određen pritvor u trajanju od 30 dana.

Pratite nas i na Twitteru, Facebooku i Instagramu.

RADIO ZENIT - 100.7 FM

Radio Zenit svoj signal emituje

putem frekvencije od 100.7 FM i

putem interneta. U proteklim

godinama smo uspjeli i praktično

dokazati da ima smisla razmišljati

pozitivno, osjećati se dobro i biti bolji.

U našem programu nema šunda,

narodne muzike..

